
   
 

26. februar 2024 

 

Inatsisartut ingerlatsinermut maleruagassaasa § 37 imm. 1 tunngavigalugu matumuuna ukunannga 

Naalakkersuisunut apeqquteqaateqarpunga. 

 

Naalakkersuisunut apeqquteqaatit:  

 

1. Attaveqaatinut internettimullu allanik suliaqartoqarnissaanik ammaassinissamut Naalakkersuisut 

qanoq isumaqarpat?  

 

2. Attaveqaatinut internettimullu unammilleqatigiinnerup ammaanneqarnissaanut intsisitigut suut 

aporfiuppat? 

 

3. Attaveqaatinut internettimullu unammilleqatigiinneq ammaanneqassappat pisortanut 

aningaasatigut allaffissornikkullu kinguneri qanoq issappat? 

 

4. Attaveqaatinut internettimullu unammilleqatigiinneq ammaanneqassappat namminersorlutik 

suliffeqarfiutilinnut aningaasatigut allaffissornikkullu kinguneri qanoq issappat? 

 

5. Attaveqaatinut internettimullu unammilleqatigiinneq ammaanneqassappat innuttaasunut 

aningaasatigut allaffissornikkullu kinguneri qanoq issappat? 

 

6. Naalakkersuisut paasissutissanik eqqartukkamut attuumassuteqarsinnaasunik allanik peqarpat? 

a.Maani nunatsinni roaming-ip sul taama akisutiginera sumik peqquteqarpa? 

Naalakkersuisut suliniutiginerlugu, Kalaallit Nunaata nunat allat assigalugit takornarianut 

nioqqutilinnullu neqerooruteqarnissaq namminneerlutik oqarasuaatimik atornissaannut 

roaming-imut akiliinngikkaluarlutik? 

 

7. Eqqartorneqartumut attuumassutilinnik allanik Naalakkersuisut paasissutissiisinnaappat? 

 (Inatsisartunut ilaasortaq Jens-Frederik Nielsen, Demokraatit) 

 

Tunngavilersuut 

Demokraatini atuisut akikinnerusumik akiliisarnissaat kissaatigiuarparput. Innuttaasut koruunimilluunniit 

sipaarutigisinnaasaat akit appartinnerisigut innuttaasut kaasarfiinut ikineqarnissaat kingunerusussaavoq. 

 

Isertugaataanngilaq, Tusass attaveqaasersornermut internettimullu kisermaassilluni ingerlatsimmat. 

Taassuma kinguneraa, tamakkununnga akiusut qaffasissorujussuunerat nunani allani tamakkununnga 

akinut sanillersuutissagaanni. 

 

Assigiinngissut nunanut allanut aammalu uagutsinnut Kalaallit Nunaanni unaavoq, attaveqaatinut 

internettimullu atortut nunani allani unammillertunit ingerlanneqarmata, taakkunannga ingerlatsisut 



   
 

assigiinngitsut akitigut pitsaassutsikkullu unammillertariaqarlutik.  

 

Unammilliutigineqarnissaannut teknologi pigineqareerpoq. Isertuussassaanngilarmi, soorlu 

assersuutigalugu Starlink-ip satelittit piareeqqatimmagit inatsisitigut ajornarunnaarpat maani nunatsinni 

sullissisussatut piareerlugit. 

 

Taakku saniatigut akissutiserusuppara, sooq maani nunatsinni nunanit allanit oqarasuaatinut normut 

atorneri taama akisutiginersut. Nunarsuarmi piffinni amerlanerpaani, saniatigut akiliinngikkaluarluni, 

nammineq oqarasuaat oqalunnermut data-mullu atorneqarsinnaavoq, nunami sumiikkaluaraanniluunniit.  

  

Apeqqutima ullut suliffiusut qulit iluanni akissutaasa tigunissaat qilanaaraara. 


